
ECHO RESORTS 

Laporan Kelestarian 2024 – 2025 

(Oktober 2024 – September 2025)  

Pulau Kita, Janji Kita 

Di Gayana Marine Resort dan Bungaraya Island Resort & Spa, kelestarian bukan sekadar 

dasar — ia merupakan cara hidup kami. Kami komited sepenuhnya untuk memelihara 

keindahan semula jadi Pulau Gaya serta menyokong komuniti yang menjadikan Sabah 

istimewa. Melalui penjimatan tenaga, pengurangan sisa, dan pemuliharaan marin, kami 

terus mengekalkan Pensijilan Travelife Gold & Beyond Green, sambil menyediakan 

pengalaman yang tidak dapat dilupakan oleh para tetamu tanpa menjejaskan kelestarian 

bumi. 

Pencapaian Utama  

Bidang Tumpuan  Sorotan 2024 – 2025 

Kecekapan Tenaga Pengurangan penggunaan tenaga 

sebanyak 8% –10% untuk semalam 

Penjimatan Air  11% pengurangan penggunaan air 

Penggunaan Bahan Api  Penurunan 9% dalam penggunaan bahan 

api generator 

Pengurangan Plastik Lebih 15,000 botol plastik berjaya 

dielakkan melalui sistem air Eco Pure 

Pemuliharaan Terumbu Karang Aktiviti penanaman terumbu karang 

secara berkala bersama MERC 

Tanggungjawab Komuniti Lebih 200 pelajar dan sukarelawan terlibat 

dalam pendidikan marin 

Usaha-usaha ini mengurangkan jejak alam sekitar kami secara keseluruhan sambil 

meningkatkan pengalaman penginapan para tetamu. 

Tenaga Lebih Pintar, Masa Depan Lebih Bersih 

Kami telah menukar hampir semua lampu kepada jenis LED, iaitu lebih kepada penjimatan 

tenaga, menambah pemasa, serta memperluaskan laluan lampu solar. Seterusnya, kami 

merancang untuk memperluaskan sistem air panas solar ke separuh vila menjelang tahun 

2026. 

- Tenaga dijimatkan, syurga dipelihara. 

Setiap Titik Air Adalah Berharga 

Perjalanan penjimatan air kami diteruskan: Peralatan penjimatan air pintar di semua vila. 

sistem dua aliran (dual-flush) dan kempen kesedaran tetamu berjaya mengurangkan 

penggunaan sebanyak 11% tahun ini. 

- Matlamat: Mengekalkan penggunaan di bawah 250L untuk setiap tetamu pada  

  setiap hari menjelang 2026. 



Jangan Buang, Jangan Kehilangan 

Kami telah memperkenalkan kompos untuk sisa organik dan meningkatkan pengasingan 

sisa sehingga lebih 70% tepat. Semua jabatan kini kitar semula dan guna semula di mana 

sahaja boleh. Malah, taman kami berkembang subur dengan kompos yang dihasilkan di 

pulau ini. 

Melindungi Lautan Kita 

Bersama Pusat Penyelidikan Ekologi Marin (MERC), kami memulihkan terumbu karang 

dan meningkatkan kesedaran marin. Melalui pelbagai program penanaman semula 

terumbu karang, program pemulihan kima gergasi, pembersihan sisa harian dan program 

sekolah, kami terus berusaha melindungi lautan yang kita kasihi. 

Prihatin terhadap Komuniti Kita 

Kelestarian juga bermaksud memberi kembali. Lebih 200 pelajar menyertai Bulan 

Kesedaran Marin kami, 100 keluarga di pulau menerima beg dan botol guna semula, dan 

98% ahli pasukan kami adalah anak jati Sabah. 

- Apabila komuniti maju, pulau turut berkembang. 

Apa Seterusnya untuk 2025 – 2026? 

Matlamat  Sasaran 
Pengurangan tambahan 10% dalam 

penggunaan tenaga & air untuk semalam  

Menjelang September 2026 

Bot hibrid untuk pengangkutan tetamu Menjelang Akhir 2030 

Papan pemuka digital untuk pemantauan 

kelestarian masa nyata 

Sedang Berjalan 

Memperluaskan sumber tempatan & 

penglibatan komuniti  

Sedang Berlangsung 

Meneruskan pemulihan terumbu karang & 

kima bersama MERC 

Berterusan 

Langkah kecil, impak besar — untuk tetamu, komuniti dan planet kita.  

Pesanan daripada Pengurus Resort  

“Setiap tindakan lestari yang kita ambil hari ini memastikan keindahan Pulau Gaya akan 

terus memberi inspirasi kepada generasi yang akan datang. Terima kasih kepada para 

tetamu, ahli pasukan dan semua yang bekerjasama kerana membantu kami melindungi 

pulau berharga yang kita panggil rumah ini.” 

 

ECHO RESORTS – Dengan bangganya diperakui Travelife Gold & Beyond Green. 

Meraikan pelancongan bertanggungjawab dan kehidupan pulau di Sabah, Malaysia. 


